
				এই পাতাটির মুদ্রণ সংশোধন করা প্রয়োজন। 
২৩১
1
/
|
L
দৈবদুর্বিপাকের এক পর্ব। তাহাকে তৎক্ষণাৎ খবর দিবে—যদিও দুঃখের সহিভ বলিতে হইতেছে যে সে প্রতিজ্ঞা রক্ষিত হয় নাই। টম হাওয়ের সব খানিই নিজে রাখিয়া সুতির দ্বিতীয় পুরস্কার পাইল, প্রায় ত্রিশ শিলিংএর মত, উহা সে ও ইষ্ট তাহাদের পড়ার ঘরের জন্য কয়েকখানা ছুরি, দুখানি নূতন ব্যাট ও একটি ক্রিকেট বল প্রভৃতি ভাল ভাল জিনিষ যা পাওয়া গেল কিনিয়া এবং বিদ্রোহীদের মধ্যে পূরী কাবাব প্রভৃতির এক রাত্রিভেজ দিয়া দিন তিনেকের মধ্যেই সব নিঃশেষ করিয়া দিল। ফাকা টাকা ফুকে যায়, নচেৎ ষষমাহের মধ্য ভাগে জেবে অতগুলা টাকা, লইয়া কোন রকমেই তাহার স্বস্তি হইত না।
ফ্ল্যাশম্যানের রােষ কিন্তু ভাত্মাচ্ছাদিত বহ্নির মত প্ৰধুমিত হইতেছিল এবং প্রায়ই যখন তখন অন্তরটিপনি বা নানারূপ শ্লেষবাক্যে পরিব্যক্ত হইয়া পড়িত সুতরাং তাহারা উভয়েই বুঝিতে পারিয়াছিল যে তাহার সঙ্গে এখনও রােকশােধ হয় নাই। কিন্তু এই নাটকের শেষাঙ্কে উপনীত হইতে আর বিলম্ব হইল না এবং সেই সঙ্গে রাগবিতে টম ও ইষ্টের উপর জুলুমবাজির ও অন্ত হইল । এখন তাহারা রাত্রে অনেক সময় চুপি চুপি হলঘরে পালাইয়া যাইত, সেখানে ডিগসের সহিত দেখা হইবে ও কথাবার্তা হইবে কতকটা সে আশায়, আর নিয়মবিরুদ্ধ একটা কিছু করা চাই কতকটা সে উত্তেজনায় ও বটে; কারণ দুঃখের সহিত বলিতে হয় যে ক্লাসে শিষ্টতার সুনাম হারাইয়া আমাদের দুইজন ছােকরাই মাত্র দুঃসাহসিকতার খাতিরে নানা নিষিদ্ধ কাৰ্য্য করিতে অভ্যস্ত হইয়া পড়িয়াছিল; যেমন করিয়া বােধ হয় লােকে মাশুল চুরি করিতে ধরে, এবং ঠিক একই কারণে। প্রথমতঃ অবিমৃশ্যকারিতা। তাহাদের কখন খেয়ালেই আসে নাই যে এ নিয়ম বা সে নিয়ম যে বিধিবদ্ধ হইল তাহার হেতু কি ? তাহারা সেরূপ হেতুর কোন ধারই ধারিত না; তাহারা

